
Mga Parteng Ipinagagawa

1 Ganito muling itinayo ang nasirang pader ng lunsod. 
Ang pinakapunong pari na si Eliasib at ang mga 
kasamahan niyang pari ang muling nagtayo ng Pintuan 
ng mga Tupa. Binasbasan nila ito at pagkatapos ay 
nilagyan ng mga pinto. Binasbasan din nila ang pader 
hanggang sa Tore ng Sandaan, at sa Tore ni Hananel. 2 
Ang kasunod na bahagi ay itinayo ng mga taga-Jerico. Si 
Zacur na anak ni Imri ang nagtayo ng kasunod na 
bahagi.

3 Ang gumawa ng Pintuan ng Isda ay ang angkan ni 
Hasenaa. Nilagyan nila ito ng mga posteng pahalang, 
mga pinto at mga bakal na pangkandado.
4 Ang kasunod na bahagi naman ay ginawa ni 
Meremot na anak ni Urias at apo naman ni Hakoz. Ang 
gumawa ng kasunod nito ay si Mesulam na anak ni 
Berequias at apo ni Mesezabel.
Ang kasunod nito ay ginawa naman ni Zadok na anak ni
Baana.

5 Ang kasunod na bahagi ay ginawa ng mga taga-Tekoa. 
Ngunit ang mga maharlika ay tumangging gawin ang 
mga iniatas ng mga namamahala.

6 Ang muling nag-ayos ng Pintuang Luma ay sina Joiada 
na anak ni Pasea at si Mesulam na anak ni Besodeias. 
Sila rin ang naglagay ng mga posteng pahalang, mga 
pinto at mga bakal na pangkandado.

7 Ang kasunod nito ay ginawa nina Melatias na taga-
Gibeon at Jadon na taga-Meronot, at ng mga taga-
Gibeon at Mizpa, hanggang sa tirahan ng gobernador 
ng lalawigan sa Kanluran ng Eufrates. 8 Ang kasunod na 
bahagi ay ginawa ni Uziel na platero, anak ni Harhaia.
Ang sumunod na bahagi hanggang sa Malapad na 
Pader ay ginawa ni Hananias na manggagawa ng 
pabango. 9 Ang kasunod na bahagi ay ginawa naman 
ng anak ni Hur na si Refaias, pinuno ng kalahating 
distrito ng Jerusalem.

10 Si Jedaias na anak ni Harumaf ang gumawa ng sunod na 
bahaging malapit sa kanyang bahay.
Ang kasunod nito ay ginawa naman ni Hatus na anak ni 
Hasabneias.
11 Ang bahaging kasunod hanggang sa Tore ng mga Hurno ay 
ginawa ni Malquias na anak ni Harim at ni Hasub na anak 
naman ni Pahat-moab.
12 Ang kasunod nito ay ginawa ng anak ni Halohesh na si 
Sallum, pinuno ng isa pang kalahating distrito ng Jerusalem. 
Siya'y tinulungan ng kanyang mga anak na babae.

13 Ang Pintuan ng Libis hanggang sa pintuang papunta 
sa tapunan ng basura ay itinayo ni Hanun at ng mga 
taga-Zanoa. Sila rin ang nag-ayos ng mga pinto at ng 
mga bakal na pangkandado. May 450 metro ang haba 
ng pader na inayos nila.
14 Ang pintuang papunta sa tapunan ng basura ay 
inayos ng anak ni Recab na si Malquias, pinuno ng 
distrito ng Beth-hakerem. Siya rin ang naglagay ng mga 
pinto at ng mga bakal na pangkandado.

15 Ang nag-ayos ng Pintuan ng Bukal ay ang anak ni 
Colhoze na si Sallum,[a] pinuno ng distrito ng Mizpa. 
Binubungan niya ito at nilagyan ng mga pintuan at mga 
bakal na pangkandado. Inayos din niya ang pader ng 
Ipunan ng Tubig ng Sela, patungo sa halamanan ng hari 
hanggang sa makababa ng hagdanan mula sa Lunsod 
ni David.

16 Mula naman doon hanggang sa tapat ng libingan ni David, 
tipunan ng tubig at ng himpilan ng mga bantay, ang nag-ayos 
ay ang anak ni Azbuk na si Nehemias, pinuno ng kalahating 
distrito ng Beth-sur.
Ang mga Levitang Nagtayo ng Pader
17 Ito naman ang mga Levitang nagtayo ng mga kasunod na 
bahagi ng pader:
Si Rehum na anak ni Bani ang gumawa ng kasunod na bahagi.
Ang sumunod na bahagi ay ginawa ni Hashabias, pinuno ng 
kalahating distrito ng Keila.

18 Ang anak ni Henadad na si Bavai, pinuno ng kalahating 
distrito ng Keila ang siya namang gumawa ng kasunod na 
bahagi.
19 Ang gumawa naman ng kasunod na bahagi ay ang anak 
ni Jeshua na si Ezer, pinuno ng Mizpa. Siya ang gumawa ng 
bahaging paakyat hanggang sa tapat ng taguan ng mga 
sandata.
20 Ang anak ni Zabai na si Baruc ang gumawa ng kasunod 
na bahagi, mula sa taguan ng mga sandata hanggang sa 
pintuan ng bahay ni Eliasib na pinakapunong pari.

21 Ang kasunod na bahagi ay ginawa ng anak ni Urias 
at apo ni Hakoz na si Meremot. Ito'y umabot hanggang 
sa dulo ng bahay ni Eliasib.
Ang mga Paring Nagtayo ng Pader
22 Ang mga sumusunod na pari ay nagtayo rin ng mga 
kasunod na bahagi ng pader:
Ang mga pari sa paligid ng Jerusalem ang gumawa ng 
kasunod na bahagi.

23 Sina Benjamin at Hasub ang nag-ayos ng kasunod na 
bahagi na nasa harapan ng kanilang mga bahay.
Si Azarias na anak ni Maaseias at apo ni Ananias ang 
gumawa ng kasunod na bahagi sa tapat ng kanyang 
bahay. 24 Mula dito hanggang sa sulok ng pader ang 
nag-ayos naman ay si Binui na anak ni Henadad.

25-26 Ang kasunod na bahagi ng pader ay ginawa ni 
Palal na anak ni Uzai. Ito'y mula sa sulok ng pader at ng 
tore sa itaas ng palasyo, malapit sa bulwagan ng mga 
bantay. 
Ang kasunod na bahagi naman ay ginawa ni Pedaia na 
anak ni Paros. Ito'y pasilangan hanggang sa tabi ng 
Pintuang Tubig at ng toreng nagsisilbing bantay sa 
Templo. Malapit ito sa Ofel na tirahan ng mga 
manggagawa sa Templo.

Ang Iba pang mga Manggagawa
27 Ang mga taga-Tekoa naman ang nag-ayos ng bahagi 
mula sa toreng nagsisilbing bantay sa Templo hanggang sa 
Pader ng Ofel.
28 Isang pangkat ng mga pari ang nag-ayos ng pader sa 
pahilaga mula sa Pintuan ng Kabayo. Ginawa ng bawat isa 
ang bahaging nasa tapat ng kanyang bahay.
29 Si Zadok na anak ni Immer ang gumawa ng bahaging 
nasa tapat ng kanyang tahanan.
Ang kasunod nito'y ginawa ng anak ni Secanias na si 
Semaias, tagapamahala ng Pintuang Silangan.

30 Si Hananias na anak ni Selemias at si Hanun, pang-
anim na anak ni Zalaf ang gumawa naman ng kasunod 
na bahagi. Ito'y pangalawang bahagi na kanilang 
ginawa.
Si Mesulam na anak ni Berequias naman ang nag-ayos 
ng pader sa tapat ng kanyang bahay.

31 Ang kasunod nito ay ginawa naman ni Malquias na 
isang platero. Ang ginawa niya'y umabot hanggang sa 
bahay ng mga katulong sa Templo at ng mga 
mangangalakal. Ang bahaging ito ay nasa tapat ng 
Pintuang Bantayan malapit sa silid na nasa itaas ng 
hilagang-silangang kanto ng pader. 32 Mula naman dito 
hanggang sa Pintuan ng mga Tupa, ang mga platero at 
mga mangangalakal ang nag-ayos ng pader.



“Bilang parte ng pamilya ng 
Diyos, buong puso kong 

gagawin ang aking bahagi sa 
pagtatayo ng Kanyang 

Kaharian.”



1

Sino ang nagtayo muli 
ng iba't ibang bahagi 
ng pader? Paano sila 

inilarawan?

Nehemias 3:1-32



2

Sino ang HINDI 
tumulong?

Nehemias 3:1-32



3

Paano itinalaga ang 
mga bahagi ng pader 

(vs. 10, 23, 28, 30)?

Unang nabanggit ang trabaho sa 
Pintuang Kordero, na 

pinamumunuan ni Eliashib na 
Mataas na Pari. Ano ang 

kahalagahan ng Pintuang Kordero 
at bakit kaya ito lang ang binanggit 

na inialay?

1 Nehemias 3:1-32



Bakit mahalagang itayong
muli ang pader?

2Nehemias 3:1-32



Ano ang mga posibleng advantages 
at disadvantages sa paraan kung 

paano binuo ang mga 
pintuan/pader? Bakit kaya ganitong 

paraan ang nais ng Panginoon sa 
pagpapatayo?

3Nehemias 3:1-32



Bilang isang pinuno, paano mo 
maaaring tularan ang halimbawa ni 
Eliashib, ang Mataas na Pari? Bilang 

bahagi ng pamilya ng Diyos, ano ang 
mga asal at pag-iisip na dapat meron 

tayo sa paggawa ng gawain ng 
Panginoon, ayon sa halimbawa ng 

mga nagtrabaho sa pader?

1 Nehemias 3:1-32



Tunay nga naman na hindi lahat ay 
handang tumulong sa gawain ng 

Panginoon—tulad ng mga maharlika ng 
Tekoa, sa isang dahilan o iba pa. Ano-ano 

ang maaaring maging dahilan natin, at 
paano natin masisiguro na hindi natin 

tatanggihan ang pag bahagi sa gawain 
ng Panginoon?

2Nehemias 3:1-32



Ang teksto ay partikular na tungkol sa 
pagtatayo ng pader ng Jerusalem, na 
nagsimula sa isang pasanin para kay 

Nehemias dahil sa naramdamang 
pangangailangan. Ano ang 

pangangailangan ng KBCF ngayon, at 
paano ka makakatulong sa pagtugon sa 

mga pangangailangan na iyon?

3Nehemias 3:1-32



“Bilang parte ng pamilya ng 
Diyos, buong puso kong 

gagawin ang aking bahagi sa 
pagtatayo ng Kanyang 

Kaharian.”





CLOSING PRAYER
Small Group Sessions





#4 11th Jamboree Street, Sacred Heart, Quezon City, Philippines

Worship Service Schedule: 9am
Livestream: Facebook and YouTube

